
Da ’'economia da subsistenza al martga liber modern

B Questa preschentaziun dat ina sur-
vista dals midaments ch’han gi lieu en
I'economia en il passadi da las struc-
turas premodernas al temp preschent.
Tematisads vegnan I'economia tradi-
ziunala orientada a l'autarchia, las
pussaivladads e limitas en il sectur
d’export sco er il spustament da la for-
za economica sin il sectur secundar e
terziar.

Economia da subsistenza

Tip d’economia che serva a producir
surtut per I'agen diever. Leconomia da
subsistenza ¢ tipica per las societads
preindustrialas e stat en cuntrast cun
I'economia libra chapitalistica da las so-
cietads industrialas. Ella mussa grondas
differenzas localas e n’ha probablamain
mai existi en sia furma pura, perquai che
las chasadas avevan quasi dapertut da
barattar u importar sal ed objects da me-
tal. 11 pli pauc derasada ¢ ella en las re-
giuns prealpinas ed al nord da las Alps
ch’en sa spezialisadas dapi il temp me-
dieval tardiv sin I'allevament da muvel e
la producziun da paintg ed, a partir dal
16avel tschientaner, era da chaschiel dir
per Pexport, en disfavur da la cultiva-
ziundad ers. Il vin, il sal ed il graun stue-
van vegnir importads. La mancanza da
graun na stueva dentant betg vegnir
cumpensada tras in import correspun-
dent, perquai ch’il provediment era
orienta fermamain a products da latg, a
fritgs e legums ed a partir da la fin dal
18avel tschientaner era a tartuffels.

Il grad da subsistenza differiva era te-
nor l'appartegnientscha sociala. Il pli
aut grad d’autonomia economica paran
d’avair gi las regiuns cun in’agricultura
intensiva e famiglia da purs da la classa
mesauna. Persunas da classas socialas pli
bassas (purs pitschens, famegls e schur-
naliers) eran liadas, sco consuments da
products prevalentamain agrars, al
martg local. Ils purs gronds obtegne-
van racoltas en abundanza ch’els vende-
van cun in grond gudogn, oravant tut
en onns da chareschia. Laugment da la
martganzia e blers ulteriurs indizis mus-
san che lintegraziun dals products
agrars en il martg liber ¢ sa rinforzada
durant il temp modern tempriv. Sin il
champ da las praticas commerzialas ha
mand quest’integraziun era ad in spu-
stament dal barat direct en natiralias
vers il traffic monetar. Per pajar ils
tschains dals debits na stuevan ils purs
betg mo far retgavs pli gronds en nati-
ralias, mabain era barattar quels sin ils
martgads cunter munaida blutta. La
plipart da las entradas che steva a dispo-
siziun a chasadas ruralas derivava da la
vendita da muvel, pratitgada oravant
tut en la Lumbardia. Durant il temp
modern tempriv ha existi ina furma ma-
schadada da ’economia da subsistenza
e dal’economia da martga, lautoprove-
diment ha dentant mantegni, d’in
punct da vista quantitativ, sia predomi-
nanza fin enturn il 1800.

A Tl'entschatta dal 19avel tschientaner
era il commerzi da barat anc fitg derasa.
Il seghel e I'ierdi valevan sco med da pa-
jament (per exempel en 'Engiadina Bas-
sa) e vegnivan barattads per fritga setgen-
tada dal Partenz. Pir la modernisaziun da
lagricultura e 'industrialisaziun han gi-
da l'economia da martgd a simponer.
Vers la fin dal 19avel tschientaner han la
reducziun dal traffic commerzial, la fin
dals servetschs mercenars e da I'industria
da minieras (che garantivan in gudogn
supplementar) mana en singulas regiuns
ad in augment a curt termin da la valur
da Peconomia da chasa. Las crisas en
I'emprima mesadad dal 20avel tschienta-
ner han rinforzd il grad d’autoprovedi-
ment: avant la Segunda Guerra mundia-
la importava la part da vivondas da l'atg-
na producziun en il Grischun ca. 40 %,
en il decurs da la guerra ¢ quella saug-
mentada a ca. 70 %. Suenter la guerra ha
I'economia da subsistenza pers si’'impur-
tanza en favur da la spezialisaziun da
Ieconomia agrara e sia orientaziun al
martga liber. Andreas Ineichen

Export

DPussaivladads d’exportar ¢n resultadas
per il Grischun a partir dal temp medie-
val tardiv sin il champ da 'allevament da
muvel. A la testa da 'explotaziun da ma-
terias primas era 'industria da minieras
da fier (Bernina, Valragn, Surses), en
I'Engiadina vegniva dentant explota era
argient. Impurtants eran ultra da quai il
tagl da laina e — regiunalmain — 'explo-
taziun e lelavuraziun dal crap da la-
vetsch. La plipart da las entradas che ste-
van a disposiziun a las chasadas ruralas
provegnivan da la vendita da muvel. 1l
dumber exact dal muvel exporta da quel
temp ¢ difficil d’eruir; tenor Sprecher
vegnivan mess en vendita a la fin dal
18avel tschientaner mintg'onn ca. 14
000 arments e millis da nursas e chauras.
Era il commerzi cun purment sa lascha
eruir mo approximativamain. Cumbain
che las chasadas grischunas pratitgavan
magari consequentamain in’economia
da subsistenza, vegnivan tuttina expor-
tads da vegl enna chaschiel grass sco era
paintg frestg e paintg culd. Cunquai che
mintga vischin da las Trais Lias pudeva
far libramain commerzi, vegnivan barat-
tads gia baud paintg e sterlamenta, ora-
vant tut da I'Engiadina e dal Partenz,
cunter graun, sal u vin (surtut sin las fie-
ras a Ligiaun, Tiraun ed en il Vnuost). La
valur d’export dal paintg surpassava per
lunsch quella dal chaschiel. Ina spezia-
litad era I'export da peschs ensalads e da
lindornas. La producziun da fritga tosta
ha cuntanschi a la fin dal 18avel tschien-
taner en la Tumleastga ed en la Val dal
Rain da Cuira il stadi d’ina pitschna in-
dustria chasana cun exports fin a Berlin
e Son Petersburg. Dal Signuradi vegniva
vendi vin oravant tut en il Glaruna, e las
vals talianas dal Grischun exportavan
giaglinom en I'Italia. La valur dals pro-
ducts importads surpassava quella dals
bains exportads, il deficit vegniva den-
tant cuvert en la bilantscha commerziala
tras entradas dal transit sco era tras trans-
feriments da I'exteriur.

La perdita da las Terras subditas
(1797), economicamain fitg impurtan-
tas, ha provoca suenter il 1800 ina mida-
da d’orientaziun dal Grischun dal sid
vers il nord. Uamplificaziun da las vias
charrablas en las vals d’Avras, S. Pieder,
Stussavgia e Lumnezia (1872-95) ha
chaschuna in'interrupziun dals contacts
intensivs da quellas cuntradas cun il Tes-
sin e la Lumbardia. Las viafiers da Ror-
schach e da Turitg a Cuira, ch’han pro-
movi sulettamain las relaziuns commer-
zialas cun il nord, n’han betg pudi effec-
tuar in'unda d’industrialisaziun (intensi-
va en il sectur d’export) en il Grischun.
LEngiadina Bassa ha pudi exportar
graun durant 'emprima mesadad dal

Cun paucas excepziuns n’ha I'industria gronda betg pudi fitgar pe en il Grischun.

19avel tschientaner. Dapi la fin dal
19avel tschientaner exportava il Gri-
schun quantitads pli grondas da puma
frestga. Ils exports da laina han cuntinua
senza reducziun fin en ils onns 1860, a
partir dals onns 1860/70 han dentant le-
schas pli severas mess in term a explota-
ziun excessiva dals guauds grischuns. En
il 20avel tschientaner én quels puspé sa
revegnids — malgrd in augment annual
dal tagl da laina — grazia ad in’utilisaziun
persistenta, a reimplantaziuns ed a persu-
nal scola. Il commerzi da laina ha dentant
pers si’anteriura muntada sco impurtan-
ta funtauna d’entradas da las vischnancas
grischunas, cunquai ch’el na pudeva betg
pli cuvernar ils custs d’explotaziun. Fac-
turs impurtants per 'export dal Gri-
schun én daventadas en il 20avel tschien-
taner 'emprim las ovras idraulicas, alura
las Ovras da Domat. Ina gronda dinami-
ca industriala sa manifestescha actual-
main tranter Panaduz (Hamilton) ed il
Signuradi. Max Hilfiker

Industria

Lanoziun industria designescha en gene-
ral ina furma da producziun (en massa)
cun in aut grad da mecanisaziun ed au-
tomatisaziun en confrunt cun la produc-
ziun artisanala. En quest sectur econo-
mic vegnan materias primas betg adatta-
das al diever quotidian elavuradas meca-
nicamain a bains da producziun u da
consum.

En connex cun la producziun da tex-
tilias e da minerals metallics discurran ins
fin enturn il 1800 da «protoindustria»
(producziun avant la mecanisaziun in-
dustriala moderna). Ils talers e mulins
d’aua ¢n stadas las emprimas maschinas
attestadas en numerusas vischnancas da
la Currezia dapi '«Urbari curretic dals
bains imperials» (ca. 840). Dasperas exi-
stivan falluns e sfruschs per 'elavuraziun
da textilias e 'industria da minieras dis-
poniva da pumpas, fullas e fols che ve-
gnivan mess en moviment cun agid da
forza idraulica. Minieras da fier én docu-
mentadas gia per il temp preistoric en il
Grischun. En il temp medieval tardiv
han existi minieras en il Grischun Cen-
tral sco era en las regiuns dal Bernina e
dal Fuorn, a Tavau ed en Surselva. Enco-
nuschientschas pli precisas per I'explota-
ziun da metal cun agid da furns én atte-
stadas pir per il temp modern. Ils miniers
ed ils gestiunaris da I'elavuraziun da me-
tal eran solitamain spezialists da I'exte-
riur. Dals possessurs nobels én ils mana-
schis alura passads a societads che lascha-
van transportar la crappa — cun pli u
main cuntegn mineral e cun custs im-
mens — da chavas per gronda part autsi-
tuadas giuador en las vals. Il basegn da
charvun da lain per ils furns a Ferrera,

Seglias e Bellaluna sper Filisur sco era al
Schmelzboden a Tavau ed al Fuorn ha
provoca runcadas da guauds a I'engron-
da. La plipart da las textilias vegniva ela-
vurada anc fin viaden il 19avel tschienta-
ner da l'industria chasana. La filandaria
da saida dal 17avel e 18avel tschientaner
sco era l'editoria cun la filandaria da
mangola e la stampa sin taila dal 18avel
tschientaner vegnivan dentant attribui-
das a la protoindustria. Tenor indica-
ziuns d’in editur garantiva quel tip d’in-
dustria a passa milli Grischuns in gudogn
accessori. Tuttina eran las manufacturas
grischunas plitost grondas interpresas ar-
tisanalas, sco la vaschlaria a S. Antonia,
las industrias da palpiri e da vaider u sin-
gulas fabricas da posamentaria. A Cuira
han las mastergnanzas impedi ad inter-
presas grondas da sa domiciliar.

Pir en il 19avel tschientaner han ins
cumenza a promover sistematicamain
I'industrialisaziun en il Grischun. Ma la
plipart dalas numerusas tentativas, inter-
prendidas enturn la mesadad dal tschien-
taner sin iniziativa dals filantropins (sco
quella da la Societad d’utilitad publica u
dal chaputschin Teodosius Florentini
e.a.), ha gi pauc success. Ins aveva en mi-
ra surtut in’industria chasana per evitar
ils effects negativs da las fabricas. Uschia
han ins organisa per exempel curs da tais-
ser strom u d’entagliar ed era introduci la
tessaria da saida e perfin la producziun da
ponn en praschuns. En Surselva vegni-
van producidas stgatlas da lain en gron-
das quantitads. Il naufragi da questas
tentativas da metter en commerzi pro-
ducts da materias primas indigenas (ora-
vant tut da launa e laina), raffinads cun
agid da la forza idraulica e da lavurers da
professiun, ha sveglia I'idea pessimistica
ck’il Grischun na saja betg adatta per la
producziun industriala. Tuttina én na-
schidas insaquantas interpresas ch’én sa
mantegnidas fin viaden il 20avel tschien-
taner e che preschentavan periodicamain
lur products ad exposiziuns d’industria e
mastergn. A quellas interpresas apparte-
gnevan la vaidraria da Domat, ina fabri-
ca da pasta, da tschigulatta e da savun sco
era ina cularia ed ina fabrica da maschi-
nas a Cuira ed a Landquart, las fabricas
da ponnelas filandarias a Cuiraed a Trun
sco era ina filandaria ed ina tessaria da
mangola a Seglias.

En il 20avel tschientaner én s'agiunta-
das ulteriuras fabricas numnadamain ina
da metal, ina da stadairas (a Cuira) ed ina
da launa e da palpiri (a Landquart).
Questas fabricas eran interpresas pi-
tschnas en cumparegliaziun cun quellas
en la Bassa e la part dals lavurers era sa
dublada a stgars 2 % tranter il 1882 ed il
1938. Linterpresa industriala anc oz la

pli gronda dal Grischun, las Ovras da

Domat, ¢ naschida durant la Segunda
Guerra mundiala: ella ha produci tranter
il 1941 ed il 1956 carburant substitutiv
cun sustegn finanzial da la Confedera-
ziun. La fabrica ha alura mida cun suc-
cess a la producziun da materias sinteti-
cas. Suenter la crisa d’ieli dal 197374 én
bleras interpresas daventadas victimas
dal process da concentraziun. Lindustria
da construcziun ha pudi mantegnair ses
aut nivel grazia a la construcziun d’abita-
ziuns secundaras suenter las grondas ac-
tivitads en il sectur da la construcziun
d’ovras idraulicas e da vias, absorbond la
mesadad da tut las persunas occupadas
en il sectur secundar. Lindustria d’elec-
tricitad ha lascha construir en il Gri-
schun, oravant tut en ils onns 1950-70,
immens lais d’accumulaziun ch’han da
impuls economics multifars. Era suenter
il boom da construcziun cuntinuescha
ella a rinforzar 'economia en regiuns pli
paupras cun prestaziuns fiscalas e current
gratuit, ma era cun stgaffir plazzas da la-
vur. Gia en il 19avel tschientaner ¢ il Gri-
schun sa sviluppa d’in chantun agrar ad
in chantun da servetschs ed ¢ vegni scha-
negia qua tras per gronda part da las con-
sequenzas d’ina desindustrialisaziun. I
pitschen sectur industrial sa concentre-
scha sin la Val dal Rain tranter Panaduz
ed il Signuradi e cumpiglia dapi insa-
quants decennis era interpresas d’electro-
nica. Max Hilfiker
Sectur da servetschs
Lidea d’in sectur da servetschs indepen-
dent ¢ sa fatga valair pir en la segunda
mesadad dal 20avel tschientaner cun il
model dals trais secturs economics. Te-
nor il model usitd cumpiglia 'emprim
sectur la producziun primara (oravant
tut agricultura), il segund sectur la pro-
ducziun artisanala ed industriala da bains
materials ed il terz sectur ils servetschs.
Quest ultim ¢ creschi il pli baud ed il pli
spert en ils lieus piuniers dal turissem e
dals sanatoris: San Murezzan, Puntra-
schigna, Tavau ed Arosa. Cuira aveva (ed
ha ancadina) ina posiziun particulara sco
center municipal d’administraziun e da
commerzi e sco center da traffic. Gia il
1870 vegniva offert a Cuira quasi in terz
da tut las plazzas da lavur en il sectur ter-
ziar. Il dumber dals emploiads en il sec-
tur secundar aveva surpassa ses zenit gia
avant’Emprima Guerra mundiala; il svi-
lup ad ina societad da servetschs aveva
pia cumenza gia baud a Cuira.
LCEmprima Guerra mundiala e la cri-
sa economica mundiala suenter il 1930
han provoca regress massivs en il sectur
secundar; 'economia da guerra, pratitga-
da durant la Segunda Guerra mundiala,
e la conjunctura, 'emprim anc flaivla,
dal suenterguerra han indebli anc pli fitg
il sectur secundar. Il sectur terziar ha cu-
menza a progredir a moda effectiva en ils
centers turistics en general pir suenter il
1960. En las regiuns preponderantamain
agraras ¢ sa fatga valair i emprima mida-
da da las structuras economicas tranter il
1900 ed il 1910, e la quota da ca. 10-16
% da tut las persunas occupadas en il terz
sectur ¢ sa dublada fin il 1930. Era qua
han ils stabiliments d’infrastructura in-
fluenza il dumber e la cumposiziun da las
persunas emploiadas. La creschientscha
¢ succedida pli spert lung las lingias da
viafier ch’en regiuns pli perifericas. Per-
sunas occupadas en il sectur terziar: 1950
Svizra 35,8 % / Grischun 42 %; 1970
45,3/48,3;198055/58,2; 199061,8 /
64,5;200069,8/60,3; 2008 73,6/ 68,3.
Adolf Collenberg

